
MINUTI 
 

Id-Disa’ Leġislatura 

 
Laqgħa tal-Kunsill Lokali Birgu 

Numru 34 
 
Il-Kunsill Lokali tal-Birgu ltaqa’ għal din il-laqgħa tad-disa’ leġislatura fl-erbgħa u 
nofs ta’ filgħaxija (4:30pm) nhar l-Erbgħa 19 ta’ Awwissu 2026. 
 
PREŻENTI: 
 
Is-Sur John Boxall – Sindku 
Is-Sur Jason Portelli – Viċi Sindku 
Is-Sur Ian Barbara– Kunsillier 
Is-Sur Tristan Duncan – Kunsillier 
Is-Sinjorina Rianne Cini – Kunsillier 
 
 
 
UFFIĊJAL PREŻENTI: 
 
Is-Sur Christian Lawrence Raggio Vella – Segretarju Eżekuttiv 
 
 
 



 

  
  2 minn 5 | P a ġ n a  
Minuti tal-Kunsill Lokali Birgu – Numru 34 – Id-Disa’ Leġislatura 

MINUTI 
 
Is-Sindku s-Sur John Boxall, qal it-talba u  ppresedja l-laqgħa.  
 
34.1 Qari ta` Ittri ta` Apoloġija  

34.1.1 Ebda ittri ta’ apoloġija. 
 
34.2 Kunsiderazzjoni u approvazzjoni tal-Minuti tal-Laqgħa Numru 32 u 33 

34.2.1 Is-Segretarju Eżekuttiv ressaq għall-approvazzjoni l-Minuti tal-Laqgħa 
Numru 32 u 33.  
 
34.2.2 B’referenza għal punt 33.3.10, is-Sindku spjega kif huwa ltaqgħa mas-Sur 
Bjorn Callus, President tas-Soċjetà Mużikali San Lawrenz u spjegalu li jinsabu fil-
proċess amministrattiv biex jieħu żewġ garaxxijiet li fih jitqiegħed il-planċier iżda 
mhux il-ħadid tiegħu. Intant huwa maħsub li wara l-Birgufest 2026, għal Ottubru, 
il-planċier jiċċaqlaq fil-garaxxijiet il-ġodda. Rigward il-ħadid, dan se jkun qed 
jitpoġġa temporanjament fil-garaxx tal-kunsill fuq wara fi spazju adekwat. 
 
34.2.3 B’referenza għal punt 33.7.1, is-Sindku ressaq proposta sabiex fuq dak li 
ntqal mill-Viċi Sindku rigward il-logħob tan-nar tal-Festa tal-Kalkara minn Triq il-
Piccolo Soccorso, l-Għaqda Mużikali San Ġużepp tal-Kalkara, ma tisparax aktar 
mis-sena 2027 ‘il quddiem mit-triq imsemmija. Il-kunsilliera kollha qablu 
unanimament. 
 
34.2.4 B’referenza għal punt 33.7.2, is-Sindku propona li tintbagħat ittra bl-
avukat lill-Kunsill Lokali tal-Kalkara sabiex l-arblu ta’ fuq il-mina li tagħti għall-
Kalkara u li tinsab fil-konfini tal-Birgu, jitneħħa u l-Kunsill Lokali tal-Birgu jkun 
jista’ jtella’ l-arblu tiegħu bil-bandiera tal-Birgu. Il-kunsilliera kollha qablu 
unanimament.  
 
34.2.5 Is-Sindku flimkien mal-kunsilliera preżenti approvaw il-minuti preżentati, 
unanimament. 
 
34.3 Korrispondenza 

34.3.1 Preżentata l-applikazzjoni SPI/SCI/06/2026 Finanzjament Karnival 2027 
maħruġa mid-Diviżjoni għall-Gvern Lokali, liema applikazzjoni se tiġi sottomessa 
sabiex issir l-attività tal-Karnival fis-sena 2027 fil-Birgu. Is-Sindku flimkien mal-
kunsilliera preżenti approvaw din l-applikazzjoni flimkien mal-finanzjament ta’ 

15% (ħmistax fil-mija) tal-ammont mogħti minn din l-iskema mid-diviżjoni, mill-
fondi tal-kunsill lokali, għal din l-iskema. 
 
34.3.2 Preżentata korrispondenza mibgħuta mid-District Operations Ltd bil-
Performance Bonus tal-ħaddiema tal-CWSE għall-ewwel nofs tas-sena 2026. Kif 
spejgat fil-laqgħa preċedenti, l-performance bonus tal-ħaddiema li jaqgħu taħt l-
iskema CWSE tela’ minn 5% għal 10% u se jinqasam f’darbtejn, f’Ġunju u 
Diċembru. Is-Sindku flimkien mal-kunsilliera preżenti approvawh unanimament. 
 
N.B. Il-korrispondenza li kien fadal tħalliet għad-diskussjoni tal-laqgħa li jmiss. 
 
34.4 Jum il-Birgu 2026 
 
34.4.1 Is-Sindku flimkien mal-kunsilliera kollha qablu ma’ dan il-programm għal 
Jum il-Birgu :  

• 6:00pm Quddiesa l-Parroċċa ta’ San Lawrenz 

• 7:00pm Ċerimonja fil-Pjazza tal-Birgu 

• Riċeviment fil-belvedere ta’ Couvre Porte 
 
34.4.2 Il-Kunsillier Dr Ian Barbara ressaq żewġ nominazzjonijiet għal Ġieħ il-Birgu 
2026, is-Sur George Agius u Fr Alan Adami. Il-Viċi Sindku ressaq in-nominazzjoni 
tas-Sur Disma Attard. Il-proposta tal-Viċi Sindku ġiet sekondata mill-kunsilliera 
s-Sinjorina Rianne Cini filwaqt li s-Sindku u l-kunsilliera kollha qablu 
unanimament. 
 
34.4.3 Bħala preżentatur ġie maqbul li jkun imqabbad is-Sur Glenn Falzon. 
Rigward ir-reċiviment, ser jinġabru l-kwotazzjonijiet u l-kunsill imur għall-irħas 
waħda. Is-Sindku flimkien mal-kunsilliera kollha qablu unanimament. 
 
34.4.4 Id-diskors tal-okkażjoni kif diġà kien deċiż qabel, se jsir minn Dr Andrew 
Mercieca. Il-Kumitat Festi Esterni San Duminku se jkun mitlub biex bħal kull sena, 
jħallu l-arbli tal-Pjazza tal-Birgu sabiex magħhom jitilgħu l-bandalori tal-kunsill 
lokali. 
 
34.4.5 Is-Sindku fakkar ukoll li nhar it-3 ta’ Settembru 2026 se ssir it-tnedija tal-
ktieb il-ġdid maħruġ mill-kunsill – Il-Birgu – Ġabra ta’ ritratti Antiki – fil-Berġa ta’ 
Franza fis-6:00pm. Għal din it-tnedija mistiedna l-Ministru Alison Zerafa Civelli. 

34.5 Birgufest 2026 
 
34.5.1 Is-Sindku propona li tinstab data sabiex il-kunsill jiltaqa’ informalment 
sabiex jiddiskuti l-organizazzjoni tal-Birgufest 2026. Is-Sindku u l-kunsilliera 
kollha qablu li l-laqgħa ssir l-Erbgħa 2 ta’ Settembru 2026 fil-5:30pm. 
 
34.5.2 Il-Kunsilliera s-Sinjorina Rianne Cini proponiet sabiex issir kompetizzjoni 
għal min jarma l-isbaħ triq fil-Birgu by Candlelight. Din l-idea kellha tiġi diskussa 
aktar fil-laqgħa dwar il-Birgufest. Proponiet ukoll li r-residenti jingħataw aktar 
minn 8 xemgħat kull residenza kif jingħataw issoltu sabiex jinxtgħelu aktar 
xemgħat fit-toroq.  
 
34.5.3 Il-Viċi Sindku propona biex ix-xemgħa, flok ir-residenti jiġu għalihom il-
kunsill, dawn jitqassmu bieb bieb lir-residenti biex hekk żgur kulħadd ikun 
ingħata x-xemgħa. Propona wkoll li fil-linef u fanali li jdendel u jixgħel il-kunsill, 
issir xemgħa bil-batterija sabiex dawn ikunu jistgħu jinxtgħelu qabel u jiġi frankat 
ix-xogħol dakinhar tal-attività. 
 
34.5.4 Is-Sindku propona li jsejjaħ liż-żgħażagħ tal-festi u/jew dawk involuti fir-
regatta, sabiex jagħtu għajnuna fl-armar tax-xemgħa peress li din hija l-ikbar 
issue tal-attività peress fl-edizzjoni li għaddiet, minkejja l-organizazzjoni tajba 
tal-attività, ma tantx kien hawn xemgħa fit-toroq minħabba n-nuqqas ta’ 
volontiera u għajnuna li kien hemm. 
 
34.5.5 Is-Sindku tkellem ukoll dwar it-tqassim tar-responsabilitajiet tal-
kunsilliera kollha waqt l-attività peress li s-Segretarju Eżekuttiv ma jistax ikun li 
jerġa’ jieħu ħsieb kollox waħdu waqt din l-attività hekk kbira. Din għandha tiġi 
diskussa aħjar waqt il-laqgħa dwar il-Birgufest. 
 
34.6 Monument Wenzu Attard 
 
34.6.1 Dan l-item tal-Aġenda ser ikun diskuss fil-laqgħa li jmiss. 
 
34.7 Mistoqsijiet mill-kunsilliera u komunikazzjoni mis-Sindku 
 
34.7.1 Ebda mistoqsijiet mill-kunsilliera u komunikazzjoni mis-Sindku peress li l-
laqgħa kellha tieqaf peress li s-Sindku kellu jitlaq minħabba impenji personli u l-
Viċi Sindku kellu bżonn iwassal lis-Sindku għall-impenn li kellu. 

34.8 Tmiem tal-Laqgħa u data tas-seduta li jmiss. 
 
34.8.1 Il-laqgħa ntemmet fis-sitta u nofs ta’ filgħaxija (6:30pm). Il-laqgħa li jmiss 
se ssir nhar l-Erbgħa 9 ta’ Settembru 2026 fil-5:30pm (fil-ħamsa u nofs) ta’ 
filgħaxija. 
 
 
 
 
 

John Boxall                                                                 Christian Lawrence Raggio Vella 
Sindku                                                                         Segretarju Eżekuttiv 


